
GOUVÈNÈ CUOMO ANONSE 75 OTOBIS MODÈN MTA AP NAN LARI QUEENS 

 
Gouvènè a te anonse tou siksè tès teren pou aplikasyon tikè elektwonik gratis 

LIRR ak Metro-North  
 

Nouvo aplikasyon, MTA eTix, ap deplwaye mwa pwochen sou liy ke yo chwazi yo; 
disponib pou tout kliyan LIRR & Metro-North yo nan fen ane 2016 

 
Gouvènè Andrew M. Cuomo jodia te anonse arive premye 75 nouvo otobis yo ki te 
deplwaye nan sèvis ane sa nan kad yon efò konsète pou adrese pwoblèm anpil moun 
epi modènize MTA. Nan mwa Mas, Gouvènè a te anonse adisyon 2,042 otobis, ki ekipe 
avèk Wi-Fi ak pò chajè USB, nan flòt MTA sou senk pwochen ane, ranplase 40 pousan 
nan flòt aktyèl la.  
 
Nouvo otobis yo pral kòmanse nan lari a jodia, avèk sèt bis kap antre nan sèvis 
imedyatman. Yap delivre rès otobis ki rete yo nan yon pousantaj 4-5 pa jou, avèk tout 
lòt 75 yo ap rive nan ete sa e lap fonksyone nan Richmond Hill, South Jamaica, South 
Ozone Park, Springfield Gardens, Rosedale ak Far Rockaway.  
 
Nan yon aktivite ki te fèt nan Michael J. Quill Bus Depot nan Manhattan, Gouvènè a te 
anonse tou siksè yon tès teren pou MTA eTix, yon aplikasyon gratis ki pral pèmèt kliyan 
tren Long Island ak Metro-North achte tikè tren yo a nenpòt kilè, nenpòt ki kote sou 
aparèy mobil yo, olye ke yo itilize tikè papye. LIRR ak Metro-North prevwa pou l lanse 
premye faz deplwaman aplikasyon MTA eTix sou liy ki chwazi yo nan mwa Jen, e 
aplikasyon an ap disponib pou tout kliyan tren yo nan fen 2016.  
 
“Jodia, nap re-imajine MTA pou 21yèm syèk la epi kreye yon sistèm transpò ki pral 
reponn a bezwen nouvo jenerasyon Nouyòkè yo,” Gouvènè Cuomo te deklare. “Avèk 
plan kapital san parèy MTA nou an, nap devlope sou avni gwo inisyativ yo ki pral 
amelyore vwayaj pou plizyè milyon Nouyòkè, redwi anpil kantite moun epi pote nouvo 
teknoloji nan tren nou yo, otobis ak chemendefè. New York ap envesti nan MTA tankou 
jamè anvan, e ansanm nap rekaptire konviksyon ak anbisyon ki fè Empire State vini nan 
premye plas.”  
 
Prezidan ak Direktè Egzekitif MTA Thomas F. Prendergast te deklare, “Nou wè 
kòmnasman nouvo otobis sa yo ak deplwaman tès sou teren MTA eTix kòm yon etap 
enpòtan delavan kòm nap kontinye renouvle, elaji sistèm transpò a epi kreye ak 
amelyore eksperyans pou kliyan nou yo.”  

Yon vèsyon beta nan aplikasyon e Tix MTA te disponib pou apeprè 150 kliyan ki 
vwayaje sou branch wout chemendefè Long Island Port Washington oswa liy Hudson 
Metro-North. Pandan dènye semèn ki sot pase yo, kliyan chemendefè sa yo te itilize 
aplikasyon an nan tan reyèl, achte ak afiche tikè tren pandan deplasman yo.  
 
Toulède kondiktè ak kliyan kap patisipe yo te kontwole pèfòmans aplikasyon an, epi 
rapòte nenpòt pwoblèm ke yo te rankontre avèk ekip devlopman aplikasyon an nan 
fason pou asire ke teknoloji a travay nan fason transparan lè li deplwaye toupatou nan 
tren yo. Premye rezilta sondaj yo endike anpil satisfaksyon avèk aplikasyon an.  
 
MTA eTix ap premye kòmanse sou branch LIRR Port Washington ak liy Hudson Metro-
North mwa pwochen. Apre yo fin entwodui apliaksyon an sou de liy tren yo, MTA ap 
mete disponib tikè elektwonik pou tout kliyan tren Long Island ak Metro-North nan fen 
ane 2016. MTA eTix ap aksesib tankou yon aplikasyon otonòm oswa atravè aplikasyon 
popilè TrainTime, kote kliyan yo ka tcheke orè tren yo epi gade detay sou sèvis la. MTA 
eTix ofri zouti pou jere kont, bay kliyan tren yo kapasite pou garanti ranbousman pou 
tikè mobil ke yo pa itilize, mande kopi resi ak jere enfòmasyon sou pwofil tankou 
modpas epi relye nimewo kredi kat. 
 
Masabi, Ltd te devlope ak enplemante aplikasyon an, sa ki te kreye tou pwogram tikè 
elektwonik mobil pou MBTA Commuter Rail nan Boston, bèl otobis sou Long Island ak 
Metrolink nan Los Angeles. Yo te chwazi Masabi nan mwa avril 2014 apre yon demann 
konpetitif pou pwopozisyon ki te fèt nan mwa Mas 2013. 
 
Nan yon anons ki te gen rapò mwa pase MTA te pibliye yon demann pwopozisyon pou 
kreye yon nouvo sistèm peman pou tren ak otobis MTA Vil New York, ak tren Staten 
Island yo, sa ki pral antyèman entèwoperab avèk aplikasyon mobil tikè a ke yap teste 
kounye a sou chemendefè Long Island ak Metro-North. Sistèm nan ap ofri yon varyete 
fason pratik pou peye tikè yo, enkli nan smartphones, anpil kat bank ak kat ki peye 
alavans. Tren ak bis yo ap kòmanse itilize metòd peman tikè elektwonik nan 2018 
anplis de kat tarif regilye l. 
 
Inisyativ sa yo chita sou efò enpòtan eta pou fondamantalman transfòme MTA ak asire 
ke li ekipe pou reponn a defi ansanm avèk demann vwayaj 21yèm syèk la. Ane sa a, 
eta te angaje $8.3 milya dola finansman nan Plan Kapital $27 milya dola MTA – plan 
depans ki pi gwo ak pi anbisye nan istwa eta. Envestisman sa, lè li konbine avèk efò ki 
egziste deja ap ajoute plis pase 3,100 bis ak 1,400 machin tren nan sistèm lan, ajoute 
kat nouvo estasyon Metro-North nan zòn ki defavorize yo nan Bronx, ajoute yon 
twazyèm ray nan liy prensipal LIRR, etann Dezyèm Avni Subway nan Lès Harlem, ak 
pote sèvis Metro-North nan Penn Estasyon epi kontinye devlope aksè pati Lès pwojè a 
kidonk pasaje LIRR yo ap anmezi pou pote vwayajè yo nan Tèminal Grand Central. 

